
Hins vegar er oft ekki ljóst hvaða eldstöðvakerfi 
tilteknir sprungusveimar tilheyra. Stundum geta 
sprungur tilheyrt fleiri en einu eldstöðvakerfi. 
Dæmi um slíkt er Gjálpargosið 1996 sem gaus úr 
sprungu Bárðarbungukerfis en kvikan tilheyrði 
eldstöðvakerfi Grímsvatna.

Bárðarbungu – Veiðivatnakerfið

Bárðabungukerfið, stundum líka nefnt Bárðar-
bungu – Veiðivatnakerfið, liggur á milli Norður- 
og Austurgosbeltisins og þess vegna þvert yfir 
miðju möttulstróksins undir Íslandi. Kerfið er 
eitt það stærsta á landinu og nær frá Dyngju-
fjöllum ytri í norðri, um Dyngjuháls, undir 
Vatnajökul norðvestanverðan og um Veiðivötn, 
suður í Torfajökulssvæðið. Það mælist 180–190 
km langt og 15–30 km breitt. Það inniheldur tvær 
megineldstöðvar, Bárðarbungu og Hamarinn, sem 
liggja undir norðvestanverðum Vatnajökli. Bárð-
arbungukerfið er fjórða virkasta eldstöðvakerfi 
Íslands, eftir Grímsvötnum, Kötlu og Heklu (e.g. 
Thordarson and Larsen 2007; Thordarson and 
Höskuldsson, 2008). 

Eldgos hafa verið að minnsta kosti 27 talsins í 
Bárðarbungukerfinu á sögulegum tíma og líklegt 
að allmörg þeirra hafi verið undir jökli (tafla 1). 
Jökulhlaup, sem fylgdu eldvirkninni, runnu til 
suðvesturs, vesturs og norðausturs og ef til vill 
suður um Grímsvötn. Nokkur dæmi um jökul-
hlaup eru: hlaupvatn sem rann um Tungnaá 
1766, til Vonarskarðs í Skjálfandafljót 1902 og 
um Dyngjuháls í Jökulsá á Fjöllum á árunum 
1711–1729 og 1902 .

Meðhöfundar: Christa Maria Feucht, Þorvaldur Þórðarson,
Arna Silja Jóhannsdóttir, Sigurður Max Jónsson

Eldstöðvakerfið í Bárðarbungu
Hvað er eldstöðvakerfi?

Eldvirkni á Íslandi takmarkast ekki við megineld-
stöðvar (þ.e. eldfjöll). Í Kröflueldum, 1975–1984, 
kom í ljós að eldsumbrot verða oft í sprungu-
sveim sem teygir sig út frá megineldstöðinni í 
stefnu gosbeltisins. George P. L. Walker og sam-
starfsmenn hans komust að svipaðri niðurstöðu 
í rannsóknum sínum á jarðlagastafla Austurlands 
en í staðinn fyrir sprungusveim sáu þeir sveim 
bergganga teygja sig út frá kulnuðum megineld-
stöðvum. Eldstöðvakerfi Íslands eru samsett úr 
megineldstöð og sprungusveim, stundum ein-
ungis megineldstöð eða sprungusveim. Á Íslandi 
eru 30 virk eldstöðvakerfi (mynd 1). Megineldstöð 
kerfisins er að jafnaði eldfjall með toppgíg eða 
öskju sem endurspeglar tilvist kvikuhólfs grunnt 
í jarðskorpunni (þ.e. á 2–6 km dýpi). Í kvikuhólfið 
safnast oft fyrir súr og ísúr kvika. Ísúr kvika mynd-
ast gjarnan við blöndun á súrri kviku, sem var fyrir 
í grunnstæðu kvikuhólfinu, og basískri kviku sem 
kemur frá djúpstæðari kvikuþró.

Sprungusveimurinn er af sumum talinn vera 
yfirborðsmyndun sem endurspeglar tilvist ílangrar 
kvikuþróar í neðri hluta skorpunnar (þ.e. á meira 
en 10 km dýpi) og liggur að jafnaði eftir sömu 
stefnu og ás gosbeltisins. Þar myndast basísk kvika 
sem rís upp í jarðskorpuna þegar sprungur opnast 
vegna gliðnunar (mynd 4). Í eldsumbrotum getur 
allt kerfið orðið virkt og þá getur gosið samtímis 
í megineldstöðinni og úti á sprungusveimnum. 

Helsta forsögulega eldvirknin var myndun Trölla-
dyngju skömmu eftir ísöld, Bárðardalshraun sem 
rann fyrir u.þ.b. 9000 árum og Þjórsárhraunið 
mikla sem er í kringum 8600 ára gamalt, um 
það bil 120 km langt og meðal stærstu hrauna í 
heiminum.

Tvö stærstu sprengigos Bárðarbungukerfisins á 
sögulegum tíma eru Vatnaöldu- og Veiðivatnagos. 
Gjóskan úr Vatnaöldum lagðist víða um land og 
myndaði hið svokallaða „landnámslag“ (um 870). 
Gosið í Veiðivötnum árið 1477 dreifði gjósku 
yfir um það bil helming landsins. Til dæmis á 
Egilsstöðum féllu 3 cm af gjósku. Þessi tvö gos 
eru dæmi um svokölluð tætigos, það er basaltísk 
sprungugos sem mynda gjósku þegar kvika kemst 
í snertingu við grunnvatn. Báðar gossprungurnar 
náðu inn í Torfajökulsmegineldstöðina sem fyrir 
bragðið gaus súrri gjósku og hrauni. 

Vel þekkt hraun, sem mynduðust á Bárðar-
bungukerfinu á sögulegum tíma (mynd 3), eru 
Frambruni (líklega á 13. öld), Tröllahraun (1862–
1864) og Nornahraun sem gaus upp í gegnum 
Holuhraun I á tímabilinu frá 29. ágúst 2014 til 
27. febrúar 2015. Merkilegt þykir að gosið hafi úr 
sömu sprungu og gerði árið 1797. Gossprungan 
er nyrsti hlutinn af línulegu kerfi sem afmarkast 
af öflugri jarðskjálftahrinu á tímabilinu 16. til 29. 
ágúst 2014. Um gossprunguna varð gliðnun upp 
á nokkra metra sem myndaði sigdæld í gegnum 
Holuhraun, norðan við jaðar Dyngjujökuls. 
Öskjubotn Bárðarbungu, sem er í 40 km fjarlægð 
frá gossprungunni, seig um 70 metra á þeim tíma 
sem gosið stóð yfir. Steinda- og efnasamsetning 
Nornahrauns bendir til þess að kvikan, sem kom 
upp í gosinu, hafi komið djúpt að og því líklegra 
að hún hafi komið beint upp úr kvikuþró frekar 
en grunnstæðu kvikuhólfi undir Bárðarbungu.

Gosinu 2014–2015 er lokið en óljóst er hvort 
ekki fer að gjósa aftur á næstunni. Í fjarlægri fram-
tíð má búast við frekari hamförum og stórgosum 
hjá Bárðarbungu og kerfinu hennar.

Virk eldstöðvakerfi á 
Íslandi. Rautt: megin-

eldstöð. Gult: askja. Ólífu-
grænt: sprungusveimur. 

Grænt: Bárðarbungukerfið. 
Breytt eftir Thordarson & 

Höskuldsson, 2002.

Tölvugerð ratsjármynd af 
botni Vatnajökuls, bláa línan 

er útlína jökulsins. Askjan í 
Bárðarbungu er vel sýnilega 

holan ofarlega til vinstri. 
Mesta þvermál öskjunnar 

er 13 km og er hún um 700 
m djúp. Mynd úr bókinni 

„Jöklar á Íslandi“ eftir Helga 
Björnsson, 2009. Birt með 

leyfi höfundar.

Söguleg hraun og gossprungur á Bárðarbungukerfinu. Græna línan 
afmarkar sprungusveim Bárðarbungukerfisins. Gossprungan í 
Vatnaöldum frá árinu 870 náði inn í  og í gegnum Torfajökulsmegin-
eldstöðina og gaus þar súr gjóska sem myndar ljósa hluta tvílita 
„landnámslagsins“. Einnig teygði gossprunga Veiðivatnagossins 
frá 1477 sig inn í Torfajökulskerfið og myndaði þar meðal annars 
sprengigíginn Ljótapoll. Gjálpargosið 1996 var Grímsvatnagos 
en gosið kom í lok langrar jarðskjálftahrinu í Bárðarbungu. 
(Teiknað af Martin Gasser eftir korti Árna Hjartarsonar og Kristjáns 
Sæmundssonar, 2014).

Skýringarmynd sem sýnir grunneiningar íslensks eldstöðvakerfis. 
Megineldstöð er merki fyrir kvikuhólf grunnt í jarðskorpunni. Hún 
getur verið með eina, fleiri eða enga öskju. Kvikuþró eru ílöng svæði 
á botni jarðskorpunnar þar sem kvika ættuð úr möttlinum (eða 
íslenska möttulstróknum) safnast fyrir. Nr. 1–5 sýna kvikuinnskot 
inn í sprungu (berggangur): (1–2) opnun sprungunnar út frá 
megineldstöðinni, (3) kvikan hefur náð upp í kvikuhólf (4) sem getur 
hitnað og gosið upp aðalgosrás megineldstöðvarinnar. (5) Sprungan 
nær yfirborðinu í talsverðri fjarlægð frá megineldstöðinni, kvika rís 
í gegn, upp úr kvikuþrónni og gýs sem sprungugos. Ef kvikan nær 
ekki yfirborði jarðar storknar hún sem berggangur í jarðskorpunni. 
Móbergshnjúkar myndast með sprungugosi undir jökli. Dyngja á 
uppruna sinn í sprungugosi sem hefur dregist saman í eina hringlaga 
kvikurás. Móbergsstapar myndast á svipaðan hátt og dyngjugos, 
nema undir jökli, sem takmarkar útbreiðslu hraunanna. Handteiknað 
af Martin Gasser eftir Thordarson og Höskuldsson, 2002.

Aldur Hraun/eldgos Stærð Athugasemd  Heimild 

2014–2015 Nornahraun 85 km2 
1,5 km sprunga

Sprungan frá 1797 opnaðist aftur. Freysteinn Sigmundsson et al., 2014

1996 Gjálp, í jökli Gjálparsprungugosið árið 1996 er 
dæmi um samspil á milli Bárðar-
bungu- og Grímsvatnakerfis. Jarð-
skjalfti í Bárðarbungu, ~5 á Richter, 
hefur hugsanlega orsakað eldgos í 
Gjálp sem er hraun úr Grims-
vatnakerfinu.

Ingi Þorleifur Bjarnason, 2015
Júlíus Sólnes et al., 2013.
Olgeir Sigmarsson et al., 2000

1867 Holuhraun II Holuhrauneldgosin I og II voru 
lengi talin tilheyra Öskjukerfinu.

Hartley et al., 2009.

1862–1864 Tröllahraun úr Tröllagígum 28 km2

0,3 km3

2x 2–3km sprungur

Gosið hófst 30.06. 1862.
Hraunið rann 30 km lengst.

Guðrún Larsen, 1984.
Sigurður Þórarinsson et al., 1972.

1841–1860 Í jökli Úr jökulsniði Sigurður Steinþórsson, 1977.
1797 Holuhraun I Sama sprunga og opnaðist 2014, 

var talin í Öskjueldstöðvakerfi áður.
Jarðvísindastofnun HÍ, Þorvaldur Þórðarson, 
pers. comm., 2015

1761–1780 Í jökli - Úr jökulsniði, 1766 jökulhlaup um 
Tungnaá.

Júlíus Sólnes et al., 2013
Ari Trausti Guðmundsson, 1986.
Sigurður Steinþórsson, 1977.

1741–1760 Í jökli - Úr jökulsniði Ari Trausti Guðmundsson, 1986.
Sigurður Steinþórsson, 1977.

1702–1740 Í jökli Goshrina  á löngu tímabil, e.t.v. 
rann hraun á Dyngjuhálsi, jökul-
hlaup fara í Jökulsá á Fjöllum 
1711–1729.

Ari Trausti Guðmundsson, 1986 
Sigurjón Páll Ísaksson, 1985

1477 Veiðivötn >10 km3 gjóska 
0,4 km3 hraun
65 km sprunga

Mikið gos, samtímagos í Torfajök-
ulskerfinu.

Guðrún Larsen, 1984, 1988 og 1998.
Guðrún Larsen et al., 2008

1477 Í jökli - M.a. gjóska á Jökuldal Guðrún Larsen et al., 1998 
Guðrún Larsen, 1982.

Um 1410 Í jökli - M.a. gjóska á Jökuldal Guðrún Larsen et al., 1998 og Guðrún Larsen, 
1982.

1341–1360 Líklega í jökli - Úr jökulsniði Guðrún Larsen et al., 1998. 
Sigurður Steinþórsson, 1977.

Líklega á 13. 
öld

Frambruni Fjallsendahraun 180 km2

~4 km3

10 km sprunga

Sunnan við Dyngjföll ytri Júlíus Sólnes et al., 2013.
Þorvaldur Þórðarson et al., 2007
Haukur Jóhannesson et al., 1998
Guðmundur E. Sigvaldason, 1992.

1281–1300 Líklega í jökli - Úr jökulsniði Guðrún Larsen et al., 1998.
Sigurður Steinþórsson, 1977.

1261–1280 Líklega í jökli - Úr jökulsniði Guðrún Larsen et al., 1998.
Sigurður Steinþórsson, 1977.

1201–1220 Líklega í jökli - Úr jökulsniði Guðrún Larsen et al., 1998.
Sigurður Steinþórsson, 1977.

Um 1160 Í jökli - Gjóska á Jökuldal Guðrún Larsen, 1982.
Um 1080 Í jökli - Gjóska á Jökuldal Guðrún Larsen, 1982.
~ 940 Í jökli - Gjóska á Jökuldal Guðrún Larsen, 1982.
~ 870 Vatnaöldur 5 km3 gjóska

60 km sprunga
Fyrsta sögulega eldgosið á Íslandi. 
Mikið gos, landnámslagið fellur. 
Aldur úr ískjörnum

Guðrún Larsen, 1984.
Guðrún Larsen et al., 2008.
Zielinski et al., 1998.
Karl Grönvold et al., 1995.

150 Hnausa- og Tjörvahraun (THj) 60 km2

1 km3
Elsa G. Vilmundardóttir et. al., 1985 og 1990.

Kvíslahraun, Drekahraun Elsa G. Vilmundardóttir et. al., 1985 og 1990.
Um 3200 ára Búrfellshraun (Thi) >280 km2

6 km3
Elsa G. Vilmundardóttir et. al., 1985 og 1990.

4000–4500 ára Þjórsárdals-hraun (THh) 140 km2

2,4 km3
Elsa G. Vilmundardóttir et. al., 1985 og 1990.

Elsa G. Vilmundardóttir et. al., 1985 og 1990.
~ 4500 ára Hnubbahraun 25 km2

0,4 km3
Elsa G. Vilmundardóttir et. al., 1985 og 1990.

~ 6000 ára Sigölduhraun 200 km2

3,4 km3
Elsa G. Vilmundardóttir et. al., 1985 og 1990.

~ 6500 ára Kálfahraun óþekkt Sigurður Þórarinsson et al., 1972. 
Nafnlaust hraun (The) 260 km2

>1 km3
Guðrún Larsen et al., 1998.

6500–8000 ára Nafnlaust hraun (THd) 270 km2

3,8 km3
Guðrún Larsen, 1988.

Nafnlaust hraun (THc) 120 km2

1,4 km3
Guðrún Larsen, 1982.

~8000 ára Háahraun 10–15 km2 Elsa G. Vilmundardóttir, et al., 1990. 
~8000 ára Skeifuhraun Lítið Elsa G. Vilmundardóttir et al., 1985
>8000 ára Máðahraun lítt sýnilegt Ari Trausti Guðmundsson, 1986.
~8600 ára Þjórsárhraun 950 km2

21 km3

~120 km langt 
hraun

Meðal stærstu nútímahrauna jarðar. Árni Hjartarson, 1988.
Ari Trausti Guðmundsson, 2001.

-~9000 ára Bárðardalshraun 444 km²
8 km³

Bárðardalshraun er í hópi 10 stærstu 
hrauna landsins.

Guttormur Sigbjarnarson, 1995
Árni Hjartarson 2004 og 2011.

Eftir ísöld Trölladyngja 10 km dyngjuþver-
mál.
Gosgígurinn:
1,2–1,5 km langur, 
~500 m á breidd
100 m á dýpt
15 km3 af hrauni 
hrunið frá fjallinu

Hraunskjöldur og ein mesta gos-
dyngja landsins, 1460 m há, rís 600 
m upp fyrir auðina í kring. Hraun 
hefur runnið úr gígnum til allra átta 
en mest þó til norðurs.

Ólafur Jónsson, 1945

Tafla 1. Yfirlit um eldgos í Bárðarbungukerfi

Nornahraunsgosið í 
Holuhrauni, 27. október 
2014. Loftmynd, séð 
til austurs. Snæfell í 
baksýn, Dyngjujökull til 
hægri. Ljósmynd: Egill 
Aðalsteinsson. Birt með 
leyfi höfundar.

